
111

Là veddeivi dipinto da gran gente

Da razza gianca o arabo-europea,

Ch’a l’è de tutte e razze a ciù avvenente

Pe-a forma do so corpo e ô cô da cea;

Pâ che da-i greci allôa l’intelligente

Pittô ô piggiasse in genere l'idea

Pe-i mascci, e che pe-e femmine ô piggiasse

A modello e Giorgiañe oppù e Circasse.

E de gente veddeivi uña gran folla,

Che ô fronte e di êuggi obbliquo a l'ha l’incastro;

Di quæ l’è un geroglifico a parolla,

E a tinta do pellamme un brûtto inciastro,

Gente da razza nominâ Mongolla

Distinta pe-ô cô giano oppù olivastro,

Che ô vasto impero a popola da Chiña,

O quarch’isoa o region a lê vixiña.

Gh’ëan pù individui a mûggi de tribù,

Che ô pellamme han dipinto sempre a lûtto,

Cioè brûn o poco o assæ carego, oppù

De cô da capp’a pê neigro do tûtto;

E ô disegno do corpo l’han pe-ô ciù

Tanto deforme quanto ô cô ô l’è brûtto;

Tanti di quæ vivan ne l’Axia e tanti

Parte in Africa en fissi e parte erranti.


114

Infin mille individui cô de rammo

G’ëa da razza de fresco descoverta:

Non aveivan vestî nè bon nè grammo

Tanti de questi, e in pochi l’ëa coverta

A parte, che ha dovûo crovîse Adammo

Doppo che d’Eva ô l’aççettò l’offerta,

Ch’a ghe fè poco prô (comme besêugna

Credde), e a ghe fè sentî freido e verghêugna.

